
Г.А.Фатыхава.

М АСЛЕНІЦА, М а с л е н к а ,  С ы р -  
н ы  д з е н ь ,  З а п у с т ы ,  старажыт- 
нае перадвеснавое свята праводзін 
зімы. П ачы наецца за 8 тыдняў да Вя- 
лікадня (у розны я гады паміж 7 лют. 
і 14 сак.). С вяткавалі некалькі дзён, 
у вёсцы звычайна М. пачы налася ў 
чаивер. У дахры сціянскі перыяд свя
та было прысвечана апекуну сялян- 
скай гаспадаркі Вялесу — ахоўніку 
хатняй жывёлы. Усе абрадавыя дзеі 
М. (гуш канне на арэлях, катанне 
на санях, спальванне пудзіла і інш.) 
прасякнуты элементамі магіі, верай, 
што яны  забяспечаць ахову ся м ’і і 
грамады ад уздзеяння варожых сіл. 
У 17— 18 ст. М. набылі характэр- 
ныя карнавальны я рысы: пераапра- 
нанні, хаджэнні з песнямі па хатах. 
абліванні вадой, выступленні бат- 
лейкі і інш. На М. абавязкова пяк- 
лі бліны, якія сімвалізавалі сонца. 
На мясапусным тыдні наладжвалі- 
ся «запускі» на каўбасу і мяса, сваякі 
ездзілі адзін да аднаго ў госці, адвед- 
валі бабку-павітуху. У апош ні дзень 
М. бытаваў сямейны  звычай дара- 
ваць крыўды («даравальная нядзе- 
ля»), заканчвалася свята «запускамі» 
на малочныя стравы, пасля чаго па- 
чынаўся пост. У апош нія 2 дні М. ве
села каталіся на конях, упрыгожаных 
стужкамі і званочкамі. Пэўную ролю 
свята адыгрывала ў працэсе сацы ялі- 
зацыі асобы. У разнастайны х формах 
гульнявой, сім валічнай, вербальнай 
ці метафарычнай моладзь далучалася 
да здабыткаў духоўнай культуры н а
рода, пачы нала асэнсоўваць сябе як  
частку абш чы ны . Традыцыі М. заха- 
валіся ў сучасным святкаванні пра- 
водзін зімы.

А. М.Аіяхновіч.

М А С Л Е Н ІЧ Н Ы Я  П Ё С Н І. з а п у с -  
н ы я п е с н і, каляндарна-абрада- 
выя творы , прымеркаваны я да Мас- 
леніцы. Звязаны  з заканчэннем  зімы 
і пачаткам вясны. Раскрываю ць сэнс 
рытуальных дзей, іх сімволіку, глы- 
бінны я вытокі абрадава-святочнай 
культуры. Яны дапамагаю ць зра- 
зумець розныя аспекты  сац. узае- 
маадносін лю дзей, ствараю ць свя
точны настрой, малю ю ць вобраз 
самога свята: А ўжо, дзевачкі, М ас
ленка, М асленка, / /  П рыляцела лас- 
таўка, ластаўка. / /  Села яна на калу, 
на калу, / /  Кідала масла на каму, на 
каму, / /  А хто зловя, той таму, той та- 
му. М .п. перадаю ць атмасферу свята, 
яго карнавальную  сутнасць і магію. 
М асленіца выступае ў іх як адухоў- 
леная анімістычная істота. Адбіла- 
ся ў песнях і тэматы ка, прысвечаная 
ахоўніку жывёлы Вялесу (валосе- 
выя песні), хаця свайму пры значэн- 
ню яны  адпавядалі ф армальна, насілі 
агульны застольны настрой і выкон- 
валіся ў гонар свята жывёл. Хрыс- 
ціянскі падтэкст заўважны ў М.п. 
пра Вял. пост, які надыходзіць пас
ля М асленіцы: Нас масленка абмані- 
ла, абманіла, / /  На сем нядзель пас
та пысадзіла, пысадзіла. П рыкметнае 
месца займалі песні на сюжэты ма- 
гічна-заклінальнага зместу, што спя- 
валіся маладым замужнім жанчынам 
з пажаданнем нарадзіць сы на ці дач
ку, а таксама лю боўна-ш лю бнай і ся- 
мейнай тэматыкі. М аж орныя па гу- 
чанні, аднагалосыя па свёй будове, 
напоўненыя рухам М.п. перадаю ць 
радасць з нагоды свята. На працягу 
гіст. развіцця яны  прайш лі склада- 
ны шлях эвалю цыі, вылучаючы тыя, 
што найб. адпавядаю ць настрою  і 
густам сучаснага грамадства.

А.М.Аляхновіч.

МАСЛЙОК В алеры й  В асілевіч
(30.3.1953, в. Ропна П олацкага 
р-на — 26.8.2001), беларускі рэж ы - 
сёр. С кончы ў Бел. тэатр.-маст. ін-т 
(1979). Працаваў у Бел. тэатры імя 
Я куба Коласа (у 1993—96 ды рэктар; 
да 1997 маст. кіраўнік). Адначасова ў 
1981—83 гал. рэж. Магілёўскага абл.,

у 1983—91 — Дзярж. рус. драм, тэат- 
раў. Пастаноўкі М. відовіш чныя, ме- 
таф ары чны я, асацыятыўныя. У рэ- 
жысуры спалучаў псіхалагізацыю

В. В. Маслюк.

характараў з вобразнай умоўнас- 
цю сучаснай тэатр. эстэты кі. Сярод 
спектакляў: «Брыльянт» Е .П ш аз- 
дзецкага (1979), «Стары дом» А .Ка- 
занцава, «Клеменс» К.Саі (абод
ва 1980), «Закон вечнасці» паводле 
Н.Думбадзэ, «Візітдамы» («Візіт ста
рой дамы») Ф .Д зю рэнмата (абод
ва 1981), «Тутэйшыя» паводле тво- 
раў Я.Купалы, «Каханне, джаз і чорт» 
Ю .Грушаса, «А хтосьці выпаў з гняз- 
да» паводле Д .В асермана (усе 1982), 
«Бабскае царства» Ю .Н агібіна, «Гам
лет» У.Ш экспіра, «Усё ў садзе» Э.Ол- 
бі (усе 1984), «Знак бяды» В.Быка- 
ва (1985), «Кароль Лір» У.Ш экспіра 
(1994), «Ж аніцьба» М.Гогаля (1996), 
«Сола для гадзінніка з боем» О .Заг- 
радніка (1998) і інш. Аўтар п 'ес  «Суд- 
ны дзень» паводле аповесці «Суд 
у Слабадзе» В .Казько (паст. 1982), 
«Пакахай мяне, салдацік» паводле 
В.Быкава (паст. 1997), «Пад сонцам» 
(паст. 1999) і інш. Дзярж. прэмія Бе- 
ларусі 1986.

М А С О Н С Т В А , ф р а н к м а с о н 
с т в а  (ф ранц. franc-m apon літа- 
ральна вольны муляр), вучэнне і 
практы ка найбуйнейш ага міжнар. 
тайнага т-ва элітарнага тыпу, якое 
аб’ядноўвае лю дзей розных нацы я- 
нальнасцей і веравы знанняў пад 
эгідай пошуку «сапраўдных ш ля- 
хоў духоўнага аднаўлення грамад
ства». Гал. мэтамі дзейнасці М. аб- 
вешчаны дабрачы ннасць, маральнае 
ўдасканаленне (у больш асці выпад-

